
Annotatsiya. Mazkur maqolada muvaffaqiyatga erishgan psixologik oʻziga xos 

xususiyatlari va omillari tahlil qilinadi. Muvaffaqiyat tushunchasining psixologik mazmuni, 

shaxsning motivatsion, kognitiv, emotsional-irodaviy va kommunikativ xususiyatlarining 

muvaffaqiyatga erishishning asosiy omillari ekanligi aytib o’tilgan. Maqolada 

muvaffaqiyatni faqat individual qobiliyatlar bilan izohlash yetarli emasligi, balki shaxs va 

ijtimoiy muhitning oʻzaro taʻsiri, ijtimoiy qoʻllab-quvvatlash, ijtimoiy aloqalar omillar 

sifatida ahamiyatga ega ekanligi asoslanadi.  

Kalit soʻzlar: intellektual mulk, ijtimoiy psixologiya, ijodkorlik, innovasion fikrlash, 

ichki motivatsiya, emosional intellekt, oʻz samaradorligi, psixologik xususiyatlar, shaxs, 

innovatsiya. 

Аннотация. В этой статье будут проанализированы психологические 

особенности и факторы успеха. Было отмечено, что психологическое содержание 

понятия успеха, мотивационные, познавательные, эмоционально-волевые и 

коммуникативные характеристики личности являются основными факторами 

достижения успеха. В статье обосновывается, что недостаточно объяснить успех 

только индивидуальными способностями, но и тем, что взаимодействие личности и 

социальной среды, социальная поддержка, социальные связи имеют значение как 

факторы. 

Ключевые слова: интеллектуальная собственность, социальная психология, 

творчество, инновационное мышление, внутренняя мотивация, эмоциональный 

интеллект, самоэффективность, психологические характеристики, личность, 

инновации. 

Annotation. This article will analyze the psychological characteristics and factors 

contributing to success. It was noted that the psychological content of the concept of success, 

as well as the motivational, cognitive, emotional‑volitional, and communicative 

characteristics of an individual, are the main factors in achieving success. The article argues 

that it is not enough to explain success solely in terms of individual abilities; the interaction 

between the individual and the social environment, social support, and social connections 

also play a significant role as factors. 

Keywords: intellectual property, social psychology, creativity, innovative thinking, 

intrinsic motivation, emotional intelligence, self‑efficacy, psychological characteristics, 

personality, innovation. Keywords: intellectual property, social psychology, creativity, 

innovative thinking, intrinsic motivation, emotional intelligence, self‑efficacy, psychological 

characteristics, personality, innovation. 

 

Kirish. Muvaffaqiyat inson hayotining muhim psixologik va ijtimoiy 

kategoriyalaridan biri hisoblanadi. Zamonaviy jamiyatda shaxsning muvaffaqiyati uning 

kasbiy faoliyati, taʻlimdagi yutuqlari, ijodiy salohiyati, tadbirkorlik faoliyati, ijtimoiy mavqei 

va shaxsiy rivojlanishi kabi koʻrsatkichlar orqali namoyon boʻladi. Biroq muvaffaqiyatni 

faqat tashqi natijalar — yuqori lavozim, daromad, ilmiy unvon yoki ijtimoiy eʻtirof bilan 

cheklash psixologik jihatdan bir tomonlama yondashuvdir. Psixologik nuqtayi nazardan 

muvaffaqiyat shaxsning oʻz oldiga qoʻygan maqsadlarini anglab, mavjud imkoniyat va 

resurslardan samarali foydalanishi, qiyinchiliklarga moslashishi hamda faoliyat natijalarini 

shaxsiy qadriyatlari bilan uygʻunlashtira olishi bilan bogʻliq murakkab jarayondir. 

Muvaffaqiyatga erishish jarayonida insonning bilim va qobiliyatlari bilan bir qatorda uning 

motivatsiyasi, oʻziga boʻlgan ishonchi, emotsional barqarorligi, irodaviy sifatlari, 

kommunikativ kompetensiyasi va oʻz faoliyatini tahlil qila olish qobiliyati muhim ahamiyat 

kasb etadi. Shu jihatdan muvaffaqiyatli shaxsning psixologik portretini oʻrganish nafaqat 

nazariy, balki amaliy ahamiyatga ham ega. Bunday tadqiqotlar taʻlim, kasbiy yoʻnaltirish, 

boshqaruv, tadbirkorlik, psixologik maslahat va shaxsiy rivojlanish dasturlarini 

takomillashtirish uchun muhim ilmiy asos boʻlib xizmat qiladi. 

Mavzuning dolzarbligi. Bugungi kunda mamlakatimizda shaxsning kasbiy, ijtimoiy 

va shaxsiy muvaffaqiyatga erishishiga qoʻyilayotgan talablarning tobora ortib borayotgani 

hammamizga maʻlum.  Globallashuv, raqobatning kuchayishi, axborot oqimining 

jadallashuvi va mehnat bozoridagi tezkor oʻzgarishlari hammamizdan zamon talabidagi 

bilimlarni va emosional barqarorlik, mustaqil fikrlash, tashabbuskorlik, ijodkorlik, 

maqsadiga intiluvchanlik va oʻz-oʻzini boshqarish kabi sifatlarni ham talab etmoqda. 

Ayniqsa, yoshlarning taʻlim va kasbiy faoliyatda muvaffaqiyatga erishishi masalasi alohida 

ahamiyatga ega. Chunki shaxsning muvaffaqiyatga boʻlgan munosabati, oʻz imkoniyatlarini 

toʻgʻri baholashi, aniq maqsadlar qoʻyishi va qiyinchiliklarni yengib oʻtish qobiliyati uning 

kelajakdagi kasbiy va ijtimoiy faoliyatiga bevosita taʻsir koʻrsatadi[1]. Shu nuqtayi nazardan, 

muvaffaqiyatga erishgan shaxslarning psixologik xususiyatlarini aniqlash va tizimlashtirish 

yoshlarning shaxsiy hamda kasbiy rivojlanishini qoʻllab-quvvatlash uchun muhim ilmiy-

amaliy ahamiyat kasb etadi. Psixologik nuqtayi nazardan muvaffaqiyatning muhim 

belgilaridan biri shaxsning oʻz maqsadlari va faoliyatini ongli ravishda boshqara olishi 

hisoblanadi. Insonning uzoq muddatli rejalari, qarorlari va harakatlarini maqsad bilan 

bogʻlay olishi uning faol subyekt sifatidagi rolini kuchaytiradi. Inson agentligi tushunchasida 

ham shaxsning maqsadli, intentional faoliyat olib borishi va oʻz harakatlarini boshqarishi 

muhim oʻrin tutadi. 

Mavzuning oʻrganilganlik darajasi. Muvaffaqiyatli ijodiy shaxslarning psixologik 

xususiyatlarini oʻrganishda bir qator mashhur olimlar muhim hissa qoʻshgan. Jumladan: 

amerikalik psixolog Teresa M.Amabile ijodkorlikning asosiy manbai ichki motivatsiya 

ekanligini ilmiy jihatdan asoslab bergan. Uning fikricha, shaxsning oʻz faoliyatiga qiziqishi 

tashqi ragʻbatlarga nisbatan ijodiy natijalarga kuchliroq taʻsir koʻrsatadi. Ch.Mihaly "Oqim" 

nazariyasi zamonaviy pozitiv psixologiya va ijodkorlik psixologiyasining eng muhim 

nazariyalaridan biri hisoblanadi, bunda inson eng yuqori samaradorlikka chuqur diqqat va 

qiziqish holatida erishishini koʻrsatgan. Bu holat koʻplab muvaffaqiyatli ixtirochilar va 

olimlarga xos xususiyat sifatida baholanadi[1]. J.Robert Sternberg oʻz tadqiqotlarida 

intellekt va ijodkorlikning oʻzaro bogʻliqligini oʻrganib, muvaffaqiyatli intellekt nazariyasini 

ishlab chiqqan. Unga koʻra, analitik, amaliy va ijodiy intellektning uygʻunligi innovasion 

natijalarga olib keladi – degan ilmiy fikrlarini ilgari surishgan.  Albert Banduraning ilmiy 

tadqiqotlarida esa insonning oʻz imkoniyatlariga boʻlgan ishonchi murakkab vazifalarni 

bajarish va innovatsiya yaratish ehtimolini oshirib boradi degan qarashlarni bildirgan. 

S.Carol Dweck "Growth Mindset" konsepsiyasi orqali bilim va qobiliyatlarni mehnat va 

tajriba orqali rivojlantirish mumkinligini isbotlagan[2]. Bu qarash ixtirochilik va innovasion 

faoliyat uchun muhim ahamiyatga ega ekanligini aytib oʻtishgan. Ilmiy tadqiqotlar tahlili 

shuni koʻrsatadiki, muvaffaqiyatli intellektual mulk egalari quyidagi psixologik 

xususiyatlarga ega ekanligini koʻrib oʻtsak boʻladi. Muvaffaqiyatli intellektual mulk egalari 

yuqori darajadagi ijodiy fikrlashi, ichki motivatsiyaning kuchliligi, muammolarni tahlil qilish 

qobiliyati, noaniqlikka bardoshlilik, qatʻiyat va sabr-toqatli boʻlishi, oʻz imkoniyatlariga 

ishonchning mavjudligi, emosional intellekt, mustaqil qaror qabul qilish, doimiy oʻqish va 

oʻzini rivojlantirishga intilishi boʻladi.[3]  

Metodologiya. Mavzuning yana bir muhim jihati shundaki, muvaffaqiyatni faqat 

intellekt, bilim yoki moddiy imkoniyatlar bilan izohlash yetarli emas. Shaxsning 

muvaffaqiyatida ichki motivatsiya, oʻziga ishonch, emotsional intellekt, qatʻiyatlilik, stressga 

chidamlilik, refleksivlik, kommunikativ kompetentlik va ijodkorlik kabi psixologik omillar 

ham muhim oʻrin tutadi. Oʻz-oʻzini belgilash nazariyasida kompetentlik va ijtimoiy 

aloqadorlik ehtiyojlarining qondirilishi insonning motivatsiyasi, faol ishtiroki va psixologik 

farovonligi bilan bogʻliqligi koʻrsatiladi. Intellektual mulk obʻyektini yaratish koʻp bosqichli 

ijtimoiy-psixologik jarayon boʻlib, u bilim, tajriba va kasbiy kompetensiyalar bilan bir 

qatorda shaxsning individual-psixologik hamda ijtimoiy-psixologik xususiyatlariga ham 

bogʻliq[4]. Ilmiy ixtirolar, dasturiy mahsulotlar, adabiy va badiiy asarlar, sanoat namunalari 

yoki innovasion texnologiyalarni yaratayotgan shaxslarning faoliyatini tahlil qilish ularning 

yuqori darajadagi ijodiy tafakkur, mustaqil qaror qabul qilish, ichki motivatsiya, yuqori 

masʻuliyat va ijtimoiy faollik kabi xususiyatlarga ega ekanligini koʻrsatadi. Tadqiqotimizda 

muvaffaqiyatga erishishdagi psixologik xususiyatlarini aniqlik kiritish maqsadida biz 

T.Elersning Shaxs muvaffaqiyatga erishish motivasiyasini oʻrganish metodikasi[5], 

J.Rotterning “Lokus nazorati shkalasi”[6], V.V.Boykoning empаtiyа qobiliyаtini аniqlаsh 

usuli (Boykoning empаtiyа testi)[7] boshqа odаmning fikrlаri vа his-tuygʻulаrini tushunish 

vа tushuna olish qobiliyаtini bаholаsh uchun moʻljаllаngаn, V.V.Sinyavskiy va V.A. 

Fedorshinning “Shaxsning kommunikativ va tashkilotchilik moyilliklarini diagnostika qilish” 

metodikasi hamda “Liderlik salohiyati darajasini”[8] aniqlash hamda muallif tomonidan 

ishlab chiqilgan “Muvaffaqiyatga erishishda shaxs xususiyatlari” nomli soʻrovnomasi va 

boshqada metodikalardan foydalandik. Sinaluvchilarda oʻzining yaratgan intellektual mulkini 

rivojlantirishga va himoya qilishga yordam beradigan sifatlarni yaʻni  yangi va original 

gʻoyalarni yaratish qobiliyatiga, uchrayotgan mammolarga noodatiy yondashish, yangi 

yechimlarni taklif qila olishi, aniq maqsadlarni belgilash va ularga intilishi, oʻz gʻoyasini 

himoya qilish, mustaqil strategiya ishlab chiqishi, qarorlarni boshqalarning taʻsirisiz qabul 

qila olish qobiliyatlariga alohida eʻtibor qaratildi. Ijodkor shaxs oʻz faoliyatini 

boshqalarnikidan samaraliroq tashkil etishga intilishi va undagi motivasiyalarining 

barqarorligi muhimdir. Olib borilgan tadqiqotda ularga muvaffaqiyatsizliklardan keyin qayta 

harakat qilganligi haqida savollar ham berildi.  

 

1-jadval. 

“Muvaffaqiyatga erishishda shaxs xususiyatlari” nomli soʻrovnomasi 

 

№ Psixologik 

xususiyat 

Muvaffaqiyatga erishishda shaxsning asosiy xususiyatlari va 

taʻsir etuvchi omillar 

 

  yuqori oʻrta past 

1 Ijodkorlik Ijodkorlik, oʻziga ishonch, 

qatʻiyatlilik, stressga 

chidamlilik 

28/36,5 34/49,4 10/12,7 

2 Mustaqil fikrlash Muvaffaqiyatga intilish, 

maqsadga 

yoʻnaltirilganlik, ichki 

motivatsiya 

29/36,7 39/49,4 10/11,7 

3 Yuqori 

motivatsiya 

Mustaqil fikrlash, 

refleksiya, yangilikka 

ochiqlik, strategik 

tafakkur 

29/36,7 39/42,4 10/13,7 

4 Maqsadga 

yoʻnaltirilganlik 

Muloqotchanlik, 

empatiya, muzokara olib 

borish qobiliyati 

25/32,7 39/49,4 10/12,7 

5 Tavakkalchilikka 

tayyorlik 

Tashabbuskorlik, jamoani 

boshqarish, 

masʻuliyatlilik 

30 /37,5 40/50,0 10 /12,5 

6 Qatʻiyatlilik Ijtimoiy faollik, 

hamkorlik, 

raqobatbardoshlik 

26/36,7 39/41,4 10/11,7 

7 Stressga 

chidamlilik 

Mualliflik huquqiga 

hurmat, halollik, 

masʻuliyat 

27/33,4 33/42,4 10/11,3 

 

Mazkur soʻrovnomadan olingan natijalarda muvaffaqiyatga erishishda shaxs 

xususiyatlaridan mustaqil fikrlash oʻz yutiqlarining psixologik asosi ekanligi koʻrish 

mumkin. Oʻz-oʻzini nazorat qilish Oʻz-oʻzini nazorat qilish esa xulq-atvorni faollashtiruvchi 

markaziy mexanizm sifatida namoyon boʻladi.shaxsdagi Kommunikativ kompetentlik yaʻni 

Samarali muloqot va fikr almashish qobiliyati faoliyatga taʻsiri koʻp bosqichli va tizimli 

xarakterga ega ekanligini anglatib turibdi. Ayniqsa, shaxsda yangi bilim, tajriba va 

texnologiyalarni oʻrganib borishi, intellektual rivojlanish va innovatsion faoliyatni 

kuchaytirish muvaffaqiyatga erishish xatti-harakatlarni faollashtirish va turli stressga 

psixologik barqarorlikni oshirishga qaratilgan kompleks yondashuvlari mavjudligi 

aniqlanadi. 

Ijtimoiy psixologiya nuqtai nazaridan qaralganda, intellektual mulk egasining 

muvaffaqiyati faqat uning intellektual qobiliyati bilan emas, balki ijtimoiy muhit, kasbiy 

munosabatlar, ijtimoiy qoʻllab-quvvatlash, muloqot kompetensiyasi, liderlik xususiyatlari va 

shaxslararo munosabatlar tizimi bilan ham belgilanadi. Shu bois mazkur muammoni 

kompleks tarzda tahlil qilish nazariy va amaliy ahamiyatga eganligini hisobga olish lozim. 

Bugungi kunda zamonaviy psixologiyada ijodkor shaxs psixologiyasi, innovasion 

faoliyat va intellektual salohiyatga bagʻishlangan tadqiqotlar soni oshib borayotgan boʻlsa-

da, aynan intellektual mulk egalarining ijtimoiy-psixologik xususiyatlarini kompleks 

oʻrganishga bagʻishlangan ishlar nisbatan kam uchraydi. Aksariyat tadqiqotlarda ijodkorlik 

yoki intellekt alohida tahlil qilingan boʻlib, intellektual mulk sohasida muvaffaqiyatga taʻsir 

etuvchi psixologik omillarning oʻzaro bogʻliqligi yetarlicha ochib berilmagan. Shu sababli 

ularning turli yoʻnalishini alohida oʻrganib chiqish zarur hamda shaxsdagi asosiy 

xususiyatlarini yanada rivojlantirishga harakat qilish maqsadga muvofiqdir. Tadqiqotimizda 

har bir yoʻnalishdagi asosiy xususiyatlarinin va ulardan kutiladigan natijalarga eʻtibor berildi. 

Ualr quyidagi jadvalda aks etadi.  

Muhokama. Shu nuqtai nazardan mazkur tadqiqot intellektual mulk sohasida yuqori 

natijaga erishgan shaxslarning psixologik xususiyatlarini ijtimoiy psixologiya nuqtai 

nazaridan tahlil qilish, ularning shaxsiy va ijtimoiy omillari oʻrtasidagi munosabatlarni 

aniqlash hamda ushbu sohada ilmiy-nazariy xulosalar ishlab chiqishga qaratilgan. 

Koʻplab ilmiy izlanishlarda muvaffaqiyatga erishgan intellektual mulk egalarining 

ijtimoiy-psixologik xususiyatlarini nazariy jihatdan tahlil qilish, ularning ijodiy va 

innovasion faoliyatiga taʻsir etuvchi psixologik omillarni aniqlash hamda ushbu omillarning 

oʻzaro bogʻliqligini asoslashga qaratilgan. 

Tadqiqotimizda intellektual mulk sohasidagi shaxsning ijtimoiy-psixologik 

xususiyatlarini nazariy jihatdan tahlil qilish, muvaffaqiyatli intellektual mulk egalarida 

uchraydigan psixologik sifatlarni tizimlashtirish hamda ijodkorlik, ichki motivatsiya, 

emosional intellekt va oʻz samaradorligining intellektual faoliyat samaradorligiga taʻsirini 

baholash, intellektual mulk subʻyektlarini psixologik qoʻllab-quvvatlashga doir ilmiy 

takliflar ishlab chiqishdan iborat. 

Tadqiqotimizda koʻplab kuzatishlar natijalari intellektual mulk sohasida faoliyat 

yurituvchi va yuqori natijalarga erishgan shaxslarning ijtimoiy-psixologik xususiyatlari 

turlicha ekanligiga guvohi boʻlib qolamiz. Intellektual mulk egalarining muvaffaqiyatiga 

taʻsir etuvchi psixologik va ijtimoiy-psixologik omillar hamda ularning oʻzaro bogʻliqligini 

ilmiy jihatdan oʻrganib borish maqsadga muvofiqdir.  

Muvaffaqiyatga erishgan intellektual mulk egalari har xil sohada yaʻni ular ixtirochi, 

olim, yozuvchi, dasturchi, dizayner, tadbirkor va boshqada ijodkor shaxslarning oʻziga xos 

psixologik xususiyatlar mavjud. Bu xususiyatlar ularning yangi gʻoyalar yaratishi, ularni 

himoya qilishi va amaliyotga tatbiq etishida muhim ahamiyat kasb etadi.  

Muvaffaqiyatga erishgan intellektual mulk egalari eng muhim psixologik xususiyatlari 

ijodkorlik (kreativlik), unda yangi va noodatiy gʻoyalarni ishlab chiqishi, muammolarga 

turlicha yondashish va innovasion yechim topa olish qobiliyatini koʻrishimiz mumkin.  

Bundan tashqari yuqori intellektual salohiyat ega shaxslar esa analitik fikrlay olishi, 

mantiqiy xulosa chiqarishi, murakkab maʻlumotlarni tez oʻzlashtira olishi koʻzga tashlanadi.  

Muvaffaqiyatga erishgan intellektual mulk egalarining ichki motivatsiyalari yaʻni moddiy 

manfaatdan koʻra yangilik yaratishga qiziqishi, oʻz sohasini rivojlantirish istagi mavjudligi 

bilan farqlanib turadi. 

Muvaffaqiyatga erishishga harakat qilayotgan har shaxsda matonat va sabr-toqati 

kuchli, qiyinchiliklarga qaramay ishni davom ettirib borishi, muvaffaqiyatsizlikdan keyin 

ham harakat qilishi amaliy yordam berishimiz lozim. Muvaffaqiyatga erishishga 

tavakkalchilikka tayyorligi kuchli ekanligi, yangi gʻoyalarni sinab koʻrishdan qoʻrqmasligi, 

nomaʻlum vaziyatlarda qaror qabul qilishi, oʻz qobiliyati va gʻoyalariga ishonishi, tanqidni 

konstruktiv qabul qila olish qobiliyatini shaklantirishga psixologik koʻmak beradigan amaliy 

tavsiyalar berib borishimiz oʻrinli. Har bir shaxs oʻz faoliyatida uzoq muddatli rejalar tuzishi, 

belgilangan maqsadlarga bosqichma-bosqich erishishga harakat qilishiga psixologik 

tayorgarlik qilish maqsadga muvaffiqdir.   

Xulosa. Oʻzbekistonda ham soʻnggi yillarda innovasion iqtisodiyotni rivojlantirish, 

intellektual mulk obʻyektlarini muhofaza qilish va ilmiy tadqiqotlarni qoʻllab-quvvatlashga 

alohida eʻtibor qaratilmoqda. Bu esa intellektual mulk subʻyektlarining psixologik 

imkoniyatlarini oʻrganish, ularning ijodiy salohiyatini rivojlantirish va psixologik qoʻllab-

quvvatlashning samarali mexanizmlarini ishlab chiqishni talab etadi. Kelgusida mazkur 

sohada Oʻzbekiston sharoitida empirik tadqiqotlar oʻtkazish hamda intellektual mulk 

subʻyektlarining psixologik portretini ishlab chiqish dolzarb ilmiy vazifalardan biri boʻlib 

qolmoqda[9].  

Muvaffaqiyatga erishgan intellektual mulk egalari faoliyatida faqat yuqori intellektual 

salohiyat emas, balki ijodkorlik, motivatsiya, psixologik barqarorlik, kommunikativ 

kompetentlik, liderlik, moslashuvchanlik va ijtimoiy masʻuliyat kabi omillarning oʻzaro 

uygʻunligi muhim ahamiyatga ega. Ijtimoiy-psixologik nuqtayi nazardan, bunday shaxsning 

muvaffaqiyati uning individual xususiyatlari bilan bir qatorda ijtimoiy muhit, professional 

aloqalar, qoʻllab-quvvatlash va hamkorlik tizimi bilan ham belgilanadi. 

